
servizos de recollida municipal. 
- Para a divulgación das funcións e o uso correcto das instalacións facilitarase aos usuarios a 
información suficiente. 
- Posibilitaranse as actividades educativas e a coordinación das visitas que desde os centros 
educativos, organizacións e asociacións solicítense realizar ás instalacións dos Puntos Limpos. 
- Creación dun punto limpo fixo como unha instalación deseñada para potenciar a recepción e a 
selección das diversas fraccións inorgánicas presentes nos residuos sólidos urbanos, 
especialmente os voluminosos e especiais, coa finalidade de separalos e valorizalos. Son recintos 
de recollida selectiva e residuos específicos, dotados de viarios, áreas de carga e descarga, 
colectores para específicos e cerramento perimetral. 
Que medidas ou xestións levan realizados ata a data para facer efectivos estes acordos? 
O Sr. Álvarez Ballesteros responde que se está a elaborar un dossier de puntos limpos para ver a 
mellor ubicación dos mesmos. 
6. Sobre tarxetas de estacionamento para persoas de mobilidade reducida. Somos conscientes do 
importantes traballo que está a desenvolver o concelleiro de Urbanismo e o escaso tempo que lle 
queda para resolver estas pequenas cuestións, pero tamén somos conscientes das dificultades 
que determinadas asociacións teñen para desempeñar o seu labor. O Racing Club de Chapela 
solicitou unha tarxeta de estacionamento para persoas con mobilidade reducida, tarxeta 
necesaria para a súa actividade diaria. Pensamos que o concelleiro debería deixar de traballar 
uns minutos no aparcadoiro, que xa ten árbores, e resolva esta cuestión que tampouco lle vai 
levar tanto tempo e preguntamos: Canto tempo máis vai precisar o Sr. concelleiro ou o alcalde 
para darlle resposta a esta demanda? (Téñase en conta que tal e como consta na documentación 
foi presentada en outubro de 2012. ¡Hai 7 meses!) Cantos máis necesitan? 
O concelleiro Sr. González Barbeiro responde que non necesita ningún mes máis, senón só días e 
que dende o venres está co asunto para resolvelo. 

Dado o avanzado da hora, e ao abeiro do artigo 87 do Real Decreto 2568/1986 de 28 de 
novembro polo que se aprobou o Regulamento de Organización, Funcionamento e Réxime 
Xurídico das Corporacións Locais, a Presidencia levanta a sesión, sendo as once horas e 
cincuenta e nove minutos da data indicad no ,êncabezamentq de todo o que, se estende a 
presente acta, da que, como Secretario, d 

Núm. 10/2013 

SESIÓN EXTRAORDINARIA CE DA POLO PLENO DO CONCELLO O DÍA 4 DE XUÑO DE 2013 
ORDE DO DÍA 
1. APROBACIÓN, NO SEU CASO, DA ACTA DA SESIÓN ANTERIOR. 
2. APROBACIÓN INICIAL DO ORZAMENTO XERAL DO CONCELLO PARA O EXERCICIO 
2013. 

Na Casa do Concello de Redondela, sendo as vinte horas do día catro de xuño de dous mil trece, 
baixo a Presidencia do Alcalde, Javier Bas Corugeira, e a asistencia dos/ as concelleiros/ as: 
Miguel Ángel Álvarez Ballesteros, Julio Alonso Monteagudo, María Teresa París Blanco, Ana 
María Alonso Alonso, Jesús Crespo López, María José Barciela Barros, Erminda Quelle 
Fernández, Arturo González Barbeiro, Cándido Vilaboa Figueroa, Eduardo José Reguera 
Ocampo, Luís Alberto Orge Míguez, Digna Rosa Rivas Gómez, Antonio Cabaleiro Millares, 
Leticia González Guisande, Leonardo Cabaleiro Couñago, Antonio Vázquez Saco, José García 
Míguez, Cecilia Pérez Orge, Xoán Carlos González Campo e Jorge Varela Couñago. Tamén

asistiu o interventor do Concello, Ángel S mariña Rivera, actuando como secretaria a 
secretaria xeral da corporación, Ana Begoña Merino Gil, constitúese o Pleno do Concello, en 
sesión extraordinaria, conforme á convocatoria e de acordo coa Orde do Día. 
INCIDENCIAS 
O concelleiro Luís Alberto Orge Míguez incorpórase ao debate do punto segundo da Orde do 
Día. 

Con carácter previo ao tratamento dos asuntos incluídos na Orde do Día, a Corporación garda 
un minuto de silencio en lembranza das vítimas da violencia de xénero. 
A Presidencia declara aberta a sesión, en primeira convocatoria, procedéndose a tratar o 
primeiro punto da Orde do Día. 
1. APROBACIÓN, NO SEU CASO, DA ACTA DA SESIÓN ANTERIOR 
Non se formulan observacións, e o Pleno do Concello, en votación ordinaria e por unanimidade 
dos/ as concelleíros/ as, sendo vinte votos a favor (10 do PP, 7 do PSdeG-PSOE, 2 do BNG e 1 de 
AER), aprobou a acta da sesión celebrada con carácter ordinario o día 29 de abril de 2013. 
2. APROBACIÓN INICIAL DO ORZAMENTO XERAL DO CONCELLO PARA O EXERCICIO 
2013 

ANTECEDENTES 
Logo do ditame da Comisión Informativa de Economía, Facenda e Desenvolvemento Local, que 
transcrita di: 

"1.- Aprobación Inicial do Orzamento Xeral do Concello. 
Logo de ver proxecto de orzamento Xeral para o exercicio 2013, que inclúe o orzamento 
municipal e o da Sociedade Mercantil "Radio Redondela, S.L.". 
Unha vez comprobada a estrutura orzamentaria aprobada na orde EHA/ 3565/ 2008 do 3 de 
decembro pola que se aproba a estrutura dos orzamentos das entidades locais, que no estado de 
ingresos recóllense previsións razoables dos ingresos que se prevén liquidar, e no estado de 
gastos, os créditos necesarios para atender as obrigas esixibles á Corporación, que se forma o 
orzamento con toda a documentación prevista na lexislación vixente e que o mesmo atópase 
equilibrado cumprindo así co disposto no artigo 165 do TRLFL. 
De conformidade cos artigos 168.4 e 5 do TRLFL e 90 da Lei 7/ 1985 Reguladora das Bases de 
Réxime Local. 
E estas son as motivacións que levan a propor a esta Comisión Informativa de Economía, 
Facenda e Desenvolvemento Local: 
PRIMEIRO.- Aprobar inicialmente o orzamento xeral do Concello, que ascende cos seguintes 
resumes: 

CLASIFICACIÓN ECONÓMICA -INGRESOS 
TOTAL ORZAMENTO IMPORTE 
Total capítulo 1 IMPOSTOS DIRECTOS 6.265.789,01 € 

Total capítulo 2 IMPOSTOS INDIRECTOS 250.000,00 € 

Total capítulo3 TAXAS, PREZOS PÚBLICOS E OUTROS 2.277.677,09€ 
INGRESOS 

Total capítulo 4 TRANSFERENCIAS CORRENTES 7.008.304,42 € 

Total capítulo 5 INGRESOS PATRIMONIAIS 48.469,19 €



J Total capítulo 7 

y 

Total capítulo 8 

TRANSFERENCIAS DE CAPITAL 
ACTIVOS FINANCEIROS 

318.510,35 € 

36.000,00 € 

TOTAL 

CLASIFICACION ECONÓMICA - GASTOS 
TOTAL ORZAMENTO IMPORTE 
Total capítulo 1 

Total capítulo 2 

Total capítulo 3 

l* 
Total capítulo 4

I 

Total capítulo 6 

Total capítulo 7 

Total capítulo 8 

Total capítulo 9 

GASTOS DE PERSOAL 
GASTOS CORRENTES EN BENS E SERVIZOS 
GASTOS FINANCEIROS 

TRANSFERENCIAS CORRENTES 
INVERSIÓNS REAIS 

TRANSFERENCIAS DE CAPITAL 
ACTIVOS FINANCEIROS 

PASIVOS FINANCEIROS 

5.966.904,97 € 

6.766.244,19 € 

338.943,74 € 

784.596,22 € 

1.147.708,81 € 

2.400,00 € 

36.000,00 € 

1.182.952,13 € 

TOTAL 16.225.750,06 € 

CLASIFICACIÓN POR PROGRAMAS - GASTOS 
TOTAL ORZAMENTO ,É IMPORTE 

° Área de gasto 1 

. 
Area de gasto 2 

Área de gasto 3 i 

I 

N

N

4 

3 Área de gasto 4 

Área de gasto 9 

Área de gasto 0 

SERVIZOS PÚBLICOS BÁSICOS 

ACTUACIÓNS DE PROTECCIÓN E 
PROMOCIÓN SOCIAL 
PRODUCIÓN DE BENS PÚBLICOS DE 
CARACTER PREFERENTE 
ACTUACIÓNS DE CARÁCTER 
ECONÓMICO 
ACTUACIÓNS DE CARÁCTER XERAL 
DÉBEDA PÚBLICA 

7.081.983,58 € 

1.416.396,75 € 

3.318.648,15 € 

211.790,53 € 

2.697.787,30 € 

1.499.143,75 € 

TOTAL 16.225.750,06 € 

16.225.750,06 € 

SEGUNDO- De acordo co apartado sexto do artigo 21 do Real Decreto 500/ 90 enténdese que no 
acordo de aprobación do orzamento as modificacións orzamentarias MC 06-13 ac 01-13, MC 07- 
13 gc 01-13, MC 08-13 tc 03-13, MC 09-13 tc 04-13, MC 10-13 tc 05-13, MC 11-13 tc 06-13, MC 12- 
13 tc 07-13, MC 13-13 tc 08-13, MC 14-13 gc 02-13, MC 16-13 ac 02-13 e MC 17-13 tc 09-13



entre en vigor o orzamento. 
TERCEIRO.- Proceder á publicación no Boletín Oficial da Provincia de Pontevedra do anuncio 
polo que se expoña ao público o expediente e acordo adoptado, facendo constar que no prazo de 
quince días hábiles os interesados indicados no artigo 22.1 do RD 500/ 90 do 20 de abril, poderán 
examinalo e formular as reclamacións ás que se refire o apartado 2 do artigo citado. 
CUARTO.- O orzamento xeral considerarase definitivamente aprobado se durante o período de 
exposición ao público non se presentaran reclamacións, entrando en vigor logo da inserción no 
Boletín Oficial da Provincia de Pontevedra dun resumo por capítulos de cada un dos 
orzamentos que o integran. 
QUINTO.- Do orzamento definitivamente aprobado remítirase copia aos órganos competentes 
do Estado e da Xunta de Galicia. 
Acórdase introducir as seguintes modificacións nas Bases de Execución do Orzamento: 
Na Base 27.2: Introdúcese unha nova liña antes da última do parágrafo 
"En todo caso, a área correspondente deberá emitir informe ós voceiros no caso de que a 
diferencia entre a cantidade facturada e a cantidade disposta sexa superior ó 10% desta última". 
Na Base 32.2: Engádese a última liña no terceiro parágrafo no apartado 2 desta base 32: 
"No caso de que o director de obra non sexa persoal ao servizo da Corporación, deberá existir 
conformidade por parte dun técnico municipal" 
Na Base 52, apartado 6, engádese un novo apartado: 
"A Alcaldía remitirá copia de cada convenio asinado ós diferentes grupos da Corporación”. 
Na Base 78, engádese un novo apartado 2: 
” Xunto con esa información trimestral, achegarase: 
- Copia dos informes de reparo emitidos pola Intervención no trimestre anterior. 
- Informe das gratificacións e horas extraordinarias incluídas nas nóminas no trimestre anterior. 
- Informe das indemnización satisfeitas aos membros da Corporación Local como consecuencia 
da aplicación da base 46.2. 
-Informe trimestral dos pagamentos realizados en atencións protocolarias no trimestre anterior, 
onde se recolla o obxecto ou motivo do acto protocolario, o importe do mesmo en que facturou o 
gasto". 

Na Base 79, introdúcese unha nova introdución para ter coherencia co apartado 78.2. 
"Sen prexuízo da base anterior, ....... ..” 
Votacións e ditame.- A comisión informativa de Economía, Facenda e Desenvolvemento Local, 
en votación ordinaria, e con catro votos a favor (4 do PP), e catro abstencións (3 do PSdeG- 
PSOE, e 1 do BNG) estimou oportuno ditaminar favorablemente a proposta." 
INTERVENCIÓNS 
A concelleira Alonso Alonso fai a presentación dos orzamentos sinalando que de acordo coa 
esixencia legal teñen equilibrio entre ingresos e gastos, avalados polo remanente positivo do ano 
2012 e por unha estabilidade orzamentaria que hai anos non se tiña acadado. Salienta o esforzo 
que se está a facer na actualización dos padróns a fin de non ter que incrementar as taxas e 
impostos. De seguido resume os distintos aspectos do orzamento e do resultado do anterior, 
estimando que se mellorou a recadación aboándose todas as facturas pendentes, sen deixar 
ningunha no caixón. Tamén refírese a novas liñas de subvencións e aos investimentos. Sinala 
tamén os posibles problemas para o desenvolvemento do Plan Marisma Máis pola inviabílidade 
dalgunha das actuacións aprobadas.



O concelleiro Varela Couñago di que van votar que non aos orzamentos. Sinala que Redondela é 
de esquerdas, cousa do que ao mellor non se "enterou" o goberno, e dá lectura ao seguinte 
escrito: 

Vamos a poñer as cousas claras de entrada: 
Imos votar que non ós orzamentos 
Voulles dar un titular de prensa: 
Vostedes pensan que gobernan en maioría, pero non é así, e por moito que soñen nunca van 
gobernar en maioría : "Redondela é de esquerdas" e polo feito de que algún dirixentes de 
partidos que se chaman de esquerdas o esqueceran non vai deixar de ser certo "Redondela é de 
esquerdas" co compromiso que iso conleva; non soñen. pensan que son maioría sendo minoría e 
ademais están confiados en que nas próximas arrasan. Baixa da nube Javier: " Redondela é de 
esquerdas". 

Imos centramos na película "o falar non ten cancelas" de Javier Bas adaptación da novela de 
ficción de Rajoy-Rato "La culpa es vuestra". 
Di no informe do Sr. Alcalde cousas como " senda da austeridade", "eliminación de 

II u duplicidades , gastos superfluos", etc. 

Non tiveron tempo en dous anos para eliminar gastos superfluos nin duplicidades? Parece que 
non, incluso diriamos que polo camiño que levan non van acabar con eles nin en catro nin en 
oito anos. 

Continúa no seu informe sinalando as prioridades e céntrase en Servizos Sociais, Emprego e 
Ensino. Pois compartimos o seu criterio, pero o ano pasado dixeron o mesmo e xa parece a 
cantiga aquela de " Sempre andas dicindo pro ano que vén e chega outro ano e pasa tamén". 
Asuntos Sociais: 
Artigo 48: subvencións e convenios 
Inicial 2012 Real 2012 Inicial 2013 
112.911,13 € 58.836,62 € 134.386,22 € 
Convenios e subvencíóns que se excluímos Subvención emerxencia social, son ...Como son .7 

Non temos nin idea, non sabemos que din, non sabemos como se controlan, non sabemos que 
criterios se usan para concedelos. Vemos por exemplo "convenios deporte feminino Club 
Choco" e non sabemos si van conceder outros para deporte feminino de balonmán, atletismo, 
remo, baloncesto, ciclismo, triatlón. Vai ti saber. 
Pero tendo en conta que o máis salientable é a subvención para emerxencia social, vemos que no 
2012 contaba cun orzamento de 45.122,72€ e que se gastaron 1.993,41€, este ano como o falar non 
ten cancelas poñémoslle 60.000 €. Será porque as emerxencias sociais do 2013 vanse multiplicar 
por 30 ou será porque ós que non atendemos o ano pasado no que aforramos desta partida 
43.129€ imos ver si chega este ano e non pasa tamén. 
Que confianza podemos ter nestes números se no 2012 de case 113.000 € só executaron 58.000 E a 
metade. 

Vexamos outras partidas: 
Comedor escolar: Para o ano 2013 orzamentan 18.000 € 
Que fixeron no 2012? Orzamentaron 32.000 € e usaron 5.044,89 €. Está claro que se aproximan 
máis ao que gastaron. O ano pasado pensaban gastar moito e case non gastaron, supoñemos que 
como a vida vai mellorar, este ano presupoñen a metade e cun pouco de sorte aínda gastan 
menos. 

Sóbenlle vostedes a Cáritas, non é o comedor escolar pero fan unha labor boa, que non fai o 
Concello.

Como xa lle dixemos a diferencia entre o orzam ntado e o realmente gastado é importante pero 
temos que chamar a atención sobre partidas que se volven dotar e nas que o gasto foi de cero 
euros 

2012 

Programa de acollida e integ. da pob. inmigrante 5000 0 
Gastos de teleasistencia 1000 0

0 Subvencións emerxencia social muller 5000 
Transporte Drogodependientes 1600 0 
De verdade pensa, Sr. Alcalde, que a estas alturas ten vostede credibilidade. Non home non. 
Non se pode dicir a cada quen o que quere oír e ademais pretender que a todos lle di a verdade. 
Non queremos centrarnos só en Servizos Sociais porque vostede tamén amosa preocupación 
polo emprego, así que vexamos como se concreta esa preocupación. 
No 2012 neste subprograma, que inclúe soldos e gastos correntes, orzamentaron 414.6526 e o 
gasto real foi de 319.059, só lle faltou por executar 95.592,856 case a cuarta parte da previsión. 
Que propoñen para 2013? Pois dirmos que van gastar 321.590,856, máis ou menos o mesmo que 
o ano pasado na realidade. Amosa unha preocupación polo tema que non saberíamos 
valorala. 

Pero analicemos polo miúdo como pensan artellar a súa preocupación polo emprego: 
Achega municipal ás contratacións: 
130.112,73 6 130.112,73 6 

Gastaron todo o orzamentado. Aquí deberían soar aplausos, trompetas e tambores. 
Que van facer no 2013? Pois van poñer 88.890,00 6 
Claro coma xa hai brotes verdes non fai falta poñer tanto e rebaixamos uns 50.000€ desta 
partida. Isto chámase priorizar. 
Iso si, hai que gardar para Reunións, conferencias e cursos aínda que só sexan 8.600€ 
En asistencia técnica orzamentouse no 2012 con 15.000€ e o gasto real foi de ¡0, cero euros. Polo 
que este ano baixan nese concepto a 50006. ¿Gastaremos o mesmo que o ano pasado?. 
"Programa externo plan integral de emprego", soa bonito: 
No 2012 orzamentáronse 24.160€ e gastouse 4.098€, claro que como é integral rende moíto. 
Este ano poñemos para gastar 14.608€ e seguro que nos sobra máis da metade. 
Outros exemplos: 

Inicial 2012 Gasto Real 
Subvención ILE 2.000,00 6 0,00 6 
Subvencións de emprego 5.000,00 6 0,00 6 
No 2012 fíxose un pre-suposto de 176.273 6 pero só se executaron 134.211 
Pois para este ano, a pesar da preocupación que vostede di ter por este tema orzaméntanse 
121.098€. E dicir, menos ca o gasto real do ano pasado, e vendo o nivel de execución que levan 
non queremos nin pensar cal vai ser o gasto real. 
Sr. Alcalde, neste momento cumpre dicirlle que " de boas intencións está o inferno cheo" 
Sigamos coa outra prioridade do Sr. Alcalde: Ensino, ensino, ensino. Pois imos ensinar: 
Subprograma de ensino:



Inicial 2012: 905.518€ Executados en 2012: 910.593€ 
De novo aplausos e banda de cornetas. 
É mais, alborozo xeral porque este ano poñen máis: 941.311€ Incrible 
Sobe o orzamento para o ensino respecto do gasto real do ano pasado en 30.000€. 
Nos comedores quedamos como estabamos, ás ANPAs baixámoslle á metade e poñemos 
premios para ir sacar a foto. 
Pero vexamos unhas partidiñas de nada: 

Inic. 2012 Real 2012 Inic 2013 
Traballos de limpeza 622.685,59 € 631.979,18 € 657.162,51 € 
Alá vai a nosa ilusión. O incremento do orzamento para ensino é para traballos de limpeza. 
Un momento. Xa sabemos onde está a súa preocupación polo ensino; vostede referíase ó 
ensino musical ó noso Conservatorio. 
Agora voullo dicir cantando: "Sempre andas dicindo pro ano que vén e chega outro ano e pasa 
tamén, e pasa tamén, sempre andas dicindo pro ano que vén". 
Son só: 371.090,78 € que poñemos no conservatorio, o mesmo que aparece retirado da axuda 
para pagar o custo da auga e sumidoiro. 
Mira que nos costa dicir que non, e cóstanos por dúas razóns. A primeira polo respecto que lle 
temos á concelleira de economía e facenda, Ana Alonso, respecto profesional e persoal. 
Sabemos do seu esforzo e da súa cualificación. Sabemos da súa transparencia e de que está 
sempre aberta ás achegas e suxestións que se lle poidan facer. Que resposta con honestidade e 
claridade. 

Fixo un bo traballo e dunha maneira que compartimos, con transparencia e participación: 
" Que buen siervo si hubíera buen señor" dicían do Cid. Pois é unha pena porque non hai bo 
señor, hai un trapalleiro: "buenas palabras" que quere quedar ben con todos e ademais sempre. 
Un señor ó que se lle subiron tanto os fumes que parece unha fotocopia do seu antecesor e isto 
en só dous anos. 
Tamén nos custou tornar a decisión porque cousas polas que loitamos están, recollidas nas 
bases. Cousas tan difíciles de facer: 
Informar trimestralmente da execución dos orzamentos, das empresas contratadas, de dietas e 
gastos protocolarios e unhas cantas cousiñas máis. 
O triste é que non era posible, moito traballo para os funcionarios que estaban moi saturados e 
non había posibilidade de facer. Agora resulta que é posible. 
Pero parándonos a reflexionar un pouco Isto hai que esixilo? Nós pensamos que debe ser a 
forma natural de funcionar, non a excepción. 
Son vostedes uns campións á hora de dicir unha cousa e facer outra. Pan e circo dicían en Roma, 
pero a vostede esquéceselle o pan. 
Insistimos en que é unha pena que no seu grupo só teñan unha Ana Alonso. Ana, vente para 
AER que estarás mellor." 
A concelleira Pérez Orge salienta o atraso co que se presenta o orzamento cando foi algo que 
criticaba o PP cando estaba na oposición. Di que coincide na crítica de AER á memoria do 
orzamento xa que os números contradiín efectivamente o que o Alcalde expón en dita memoria 
posto que moitas partidas adicadas a servizos sociais e outras áreas fundamentais para os 
tempos que corren executáronse ao corenta por cento, como por exemplo as dos comedores 
escolares, cousa que non lles parece de recibo. Sinala que o goberno non cre que os servizos 
sociais ou o fomento do emprego sexa importantes para saír da crise. Di que aplican o principio

de estabilidade orzamentaria sen chiar e cons era que se debería abordar o tema doutra 
maneira. Cualifica de orzamento para a galería u o rque non resposta ás necesidades dos veciños 
de Redondela. Précelles ben que haxa unha partida para que participen os movementos 
asociativos aínda que non consideran que sexan orzamentos participativos. Salienta que despois 
de analizar o orzamento hai partidas, como o mantemento das depuradoras que non aparece 
polo que se pregunta como pretenden asumir o gasto. Sinala que se recortan as subvencións ás ANPAS e elaboran unhas bases de moi difícil acceso e que hai unha partida nova adicada á 
excelencia educativa que non sabe a que se vai adicar. Di que o BNG está en contra dos cambios 
que se fixeron no Plan Marísma Máis, aprobado no seu momento por unanimidade. Non están 
dispostos a renunciar á adaptación para centro de día da escola de Trasmañó. 
O concelleiro Cabaleiro Couñago destaca e agradece a actitude do goberno con respecto á 
ausencia do concelleiro Orge Míguez e o traballo realizado pola concelleira de Facenda. Di que o 
orzamento minórase con respecto ao 2012 nuns 600.000 euros. Chámalles a atención que o PP 
sempre está coa teima da austeridade. Di que non é certo que se prime o ensino e os servizos 
sociais e nestes aspectos incumpren as súas promesas electorais e consideran que neste intre non 
se pode aforrar. Salienta que tiñan 31000 euros para o comedor escolar e só gastaron 5000 e 
refírese a outras partidas similares, como só 2.500 euros para o aluguer social ou a partida 
adicada á excelencia educativa, polo que pregunta que se vai gratificar con isto. Indica partidas 
que non se gastaron o ano pasado e que consideran moi importantes como investir por exemplo 
en viveiros para pequenos emprendedores. Non lles queda claro o modelo de orzamentos 
participativas e pregúntase senón será un experimento máis do PP que o varreu noutros 
concellos como o de Getafe cando chegaron. Refírese ás multas de tráfico que contan cunhas 
previsións que considera excesivas. 
A concelleira Alonso Alonso di que lle sorprende a postura de AER despois das achegas que 
fixeron aos orzamentos e ás súas bases de execución e tiveron á súa disposición todas as 
informacións e documentación necesarias. Di que Redondela non é de esquerdas e a herdanza 
das esquerdas non a valora positivamente á vista de todo o que atoparon ao chegar: orzamentos 
prorrogados, facturas nos caixóns, padróns sen actualizar...etc. Considera que non analizaron 
detidamente o tema das partidas de servizos sociais ás que se refiren os grupos e salienta o 
traballo da concelleira delegada. Tamén di que non entenderon as partidas de emprego que só 
son achegas que ten que facer o Concello para as subvencións nesta materia e di que todo o que 
se leva feito en emprego, que foi moito, é grazas ás subvencións e traballouse arreo nestes eidos 
para non perder ningunha. Di que o goberno anterior prorrogou dous anos o último orzamento 
e o atraso de agora foi debido a que trataron de acadar un consenso sendo toda a corporación 
coñecedora das circunstancias da execución do orzamento. Sinala que a estabilidade 
orzamentaria é obrigatoria, xa que non se pode facer o contrario sen correr o risco de que o 
Concello sexa intervido, co cal habería que subir as taxas e os impostos, polo que é unha obriga. 
En canto ao Plan Marísma, teñen todos a información de que actuacións son viables ou non e 
facer un centro de día para telo pechado porque non se pode contratar persoal non lles parece 
unha alternativa viable. Di que o premio de excelencia é unha axuda aos centros para que 
poidan xestionar eses premios e poidan favorecer aos estudantes. Teñen un compromiso da 
Zona Franca para axeitar as antigas vivendas dos mestres para a creación dun viveiro de 
empresas. 

O concelleiro Varela Couñago di que non dixo que os de antes foran de esquerdas aínda que si o 
foran os partidos. Considera que a actitude que ten hoxe o equipo de goberno e que é moi 
diferente da que no seu intre anunciaron e prometeron. Sinala que o camiño que se está a seguir 
afástase cada vez máis do proposto por AER. Crítica as decisións en materia cultural, adoitadas 
sen transparencia. Non cren que vaian cumprir os seus compromisos e sinalan unha serie de 
cuestións que xa comentaran o pasado ano, recollidas no informe do interventor. Rematan 
agradecendo a actitude da concelleira de Economía e Facenda que en todo momento se amosou 
con total disposición a escoitar as súas demandas e aclararlles as dúbidas. 
A concelleira Pérez Orge dí que Redondela non ten un Plan Xeral porque o PP no seu momento 
encargouse de dinamitalo. Sinala que o BNG agora está na oposición porque ao mellor o fixeron



moi mal pero o PP tamén gobernou. Recrimínalle que no ano 2012 recortaron o gasto en cousas 
como servizos sociais pero pola contra pasáronse noutras, como en vías e obras. Como docente 
non lle gusta o da excelencia educativa e di que a mellor maneira de axudar aos centros é 
incrementar a partida para a autoxestión e que a paguen en tempo e forma. Pregunta por que 
non é viable o centro de día de Trasmañó que considera que habería que ceder á Xunta. 
Pregunta se teñen medo a que a Xunta non o queira. Tamén lle parece insuficiente a dotación 
para o Plan Xeral. 

O concelleiro Cabaleiro Couñago refírese aos gastos dicindo que hai un exceso de horas 
extraordinarias para gastar sobre todo en vías e obras, iluminación, parques e xardíns, 
limpeza..etc. Considera que habería que axustar o gasto. Parécelle ridícula a cantidade prevista 
para o Plan Xeral. Tamén considera insuficiente a partida para mantemento de viais como o 
pasado ano, tendo en conta o seu estado. Considera que se debe traer ao pleno a prórroga do 
Marisma Máis. Non están de acordo con renunciar aos mesmos e queren que se cumpra o que 
acordaron no seu día. Considera tamén insuficiente a partida adicada a saneamento. Considera 
que o modelo ofrecido polo PP vai vir abaixo. 
A concelleira Alonso Alonso di que as Obxeccións de AER refírense non aos orzamentos en si 
senón a outras cuestións. O exceso de horas extras tamén debeuse a que había moitas pendentes 
de moitos anos anteriores, ata dez anos atrás, e queren liquidalas. Non lle parece que o goberno 
anterior fora un exemplo de transparencia e legalidade e sinala que a do 2012 foi a primeira 
liquidación positiva. Non lle queda claro a proposta do PSOE en canto a horas extras, 
privatizacións, saneamento. . .etc. 
VOTACIÓN E ACORDO 
Sometido o asunto a votación, o Pleno do Concello, en votación ordinaria acorda rexeitar a 
proposta nos antecedentes transcrita, sendo once votos en contra (8 do PSdeG-PSOE, 2 do BNG 
e 1 de AER) e dez votos a favor (10 do PP) . 

O Alcalde sinala que existen dúas alternativas: continuar co orzamento do 2012, prorrogado ou 
someter á consideración do Pleno unha cuestión de confianza vencellada á aprobación do 
orzamento, e posto que considera que este é necesario ou, caso contrario, deixar gobernar a 
outros, convoca unha sesión extraordinaria e urxente para o vindeiro xoves, día 6 de xuño, ás 
19,00 horas co obxecto de debater dita cuestión de confianza. 

E, non habendo máis asuntos que tratar, a Preside 'a remata a presente sesión, sendo as vinte e 
unha horas e cincuenta e cinco minutos da da . v a no encabezamento, en proba de todo o 
que, se redacta a presente acta, da que, como - 

. do presente acto, dou fe. 

ACTA 11/2013 

SESION ORDINARIA CELEBRADA POLO PLENO DO CONCELLO O DÍA 6 DE XUÑO DE 
2013 

ORDE DO DÍA 
1. INFORME SOBRE os EXPEDIENTES DE MODIFICACIÓN DE CRÉDITO. 
2. INFORME SOBRE A RESOLUCIÓN DA ALCALDÍA DO 09.05.13, CO NOMEAMENTO DO 
CONCELLEIRO D. CÁNDIDO VILABOA FIGUEROA COMO MEMBRO DA XUNTA DE GOBERNO LOCAL. 
3. ACLARACIÓN DO ACORDO PLENARIO DO DÍA 04.04.2013, EN RELACIÓN COA 
CESIÓN A UNIÓN FENOSA DE INSTALACIÓNS NO CDA DE CHAPELA. 
4. RECURSO DE REPOSICIÓN FORMULADO POR ALQUILER MYC NORTE SUR, S.L., EN


